
9. čisło

Hrono na požnjeńc 1965
R ozw u č m je , K n je źe , sw o j puć, zo 

bych  ja  ch o d ź il w tw o je j p ra w d źe ; 
za ch ow a j m o ju  w u tro b u  p ř i  ty m  je d -  
nym , zo bych  ja  so tw o je h o  m je n a  

bojał. (P s a lm  86,11)

Wśudźom steja pućniki, na hasach 
a na drohach, w  mĕstach a na wsach, 
w  lĕsach a na horach. Wone słušeja 
sobu do krajiny. Wone su jara wu- 
žitne a spomožne, cuzemu prawy puć 
pokazać. W  našim hronu jedna so wo 
puć žiwjenja, wo puć, po kotrymž 
mamy my přez tuton čas chodźić. 
Koždy puć ma wottyknjeny konc, 
chiba zo tak „do modreho“ přez kraj 
dundaš. A le  to njeńdźe po puću přez 
žiw jenje! Za koždeho křćeneho je 
konc wottyknjeny, a ton rĕka wĕč- 
nosć.

Puć pak sami bjez dalšeho njena- 
makamy. M y trjebamy jednoho, kiž 
nas tuton wuči. A  to je Boh Knjez 
sam. Won to čini ze swojim swjatym 
słowom. M y trjebamy tajke rozwučo- 
wanje. My trjebamy kemše, wukłado- 
wanje Božeho słowa na wšelake waš- 
nje, wosobinsku nutrnosć a čitanje a 
slĕdźenje w  Bibłiji. Tajke pak ma so 
přeco činić z prostwu: „Rozwuč mje, 
Knježe, swoj puć, zo bych ja chodźił 
w  twojej prawdźe!“ Hdyž smy puć 
namakali, hdyž je won nas rozwučił 
a jon nam pokazał, ma'.ny wĕzo na 
nim chodźić. Hdyž smy Boha nama- 
kali w  Chrystusu Jezusu, hdyž wčri- 
my do njeho, mamy wĕzo po puću 
wĕry chodźić. To je dźensa wosebje 
wažne. M y druhdy njemožemy a. nje- 
smĕmy w jełe rĕčeć wo wĕrje — hač- 
runjež wĕzo prawe wuznaće w  pra- 
wym wokomiku njesmĕ pobrachować. 
A łe rozsudźace je, zo smy po wĕrje 
žiw i w  prawej bohabojaznosći! „Za- 
chowaj moju wutrobu při tym jed- 
nym, zo bych ja  so twojeho mjena 
bojał.“ Na tym wšo leži! — Nĕhdźe so 
sta, zo stary nan hroznje swarješe na 
njewĕru a bjezbožnosć młodych w  
swojim domje a so hordźeše swojeje 
„wĕry a cyrkwinskeje zmysłenosće". 
Won pak bĕ w  cyłej wokolinje znaty 
a wuwołany jako hotowy wopiłc, kiž 
z tym w je le  pjenjez rozmjetaše, ko- 
trež wĕzo na druhim boku pobracho- 
wachu. Tajkeje „w ĕry a cyrkwinskeje 
zmysłenosće" so wĕzo młoda genera- 
cija w  tamr.ym domje pase. Ta my- 
slička so po cyłej B ibliji ćehnje kaž 
čerwjena nitka: Stož je  přez a pola 
swojeho Knjeza prawy puć a prawdu 
namakał, ma na tutym puću tež cho- 
dźić a sO mjena tutoho Knjeza bojeć. 
Smĕm spomnić na Jakuba, kiž w  swo-

Jezusowi wučobnicy bĕchu mjez 
tym, zo jich mištr při Jakubowej 
studni z tamnej samaritskej žonskej 
rĕčeše, w  mĕsće pobyłi po chlĕb a 
jeho nĕtk namołwjachu: „Rabi, po- 
jĕs!“ A  Jezus jim  tak spodźiwnje wot- 
mołwi: „Ja mam jĕdź, wo kotrejž w y 
ničo njewĕsće. M oja jĕdź je ta, zo 
bych wolu toho činił, kiž je m je po- 
słał, a zo bych jeho skutk dokonjał.“ 
Boža wola pak bĕše, zo by Jezus hrĕš- 
nikow na prawy puć žiw jenja do- 
wjedł.

Nic jenož samaritska žonska wu- 
zna: „Knježa, ja widźu, zo sy ty pro- 
feta !“ A łe  tež tamni mĕšćenjo wĕrja- 
chu do Jezusa, dokelž bĕchu sami 
słyšełi a spoznali, zo bĕ zawĕrnje 
Chrystus, swĕta Zbožnik.

Tak bĕ Jezus Boži nadawk smĕł nad 
tutymi samaritskimi dopjeliiić. To bĕ 
jeho wjesele, jeho zbćžnosć. Won bĕ 
z tym nasyćeny. Won bĕ na Božich 
žnjach žnjał, mzdu dostał a wužitk 
hromadžił k wĕčnemu žiwjenju.

Znĕ su za. lĕtsa zaso dokonjane. 
W ĕtry hižo dawno zaso přez šćerni- 
šća duja. Kajke bĕchu naše žnĕ? Je 
žito derje sypało? Je tež słoma z po- 
low  zrumowana? Ach, to wšak su wšo 
ratarske prašenja, kotrež nastupaju 
našich agronomow, našich brigadĕ- 
row, našich studowanych diplomo- 
wych ratarjow.

Ja wšak bołe mĕnju: Kak je so wam 
dźĕłało? Možeće w y z nutrnej spo- 
kojnosću rjec: M y smy Božu wolu 
činili, my smy Boži skutk dokonjeli? 
Maće ze swojeho dźĕła nutřkownu 
radosć, mzdu a wužitk, kotryž wosta- 
nje k wĕčnemu žiwjenju?

Njetrjebawše prašenja! M y dźĕła- 
my, zo bychmy sej swoj wšĕdny chlĕb 
zasłužili. Štož njedźĕła, njech tež 
njejĕ! Tak hižo w  swj. Pism je steji 
a tak wučeše Lenin swojich sociali- 
stow. Dźĕłać, zo bychmy k jĕdźi mĕli 
— a jĕsć, zo bychmy dźĕłać mohli. To

jim  lisće rjeknje (1, 22): „Budźće pak 
činjerjo słowa, a nic jeno posłucharjo, 
z kotrymž w y so sami zjebaće!"

Znajmjeńša mamy sebi přeco zaso 
předewza.ć a z Božej pomocu spytać 
dokonjeć, štož kĕrlušer praji:

Po twojich kaznjach, swjaty Božo, 
ja, twoje dźĕćo, chodźić chcu.
So swjećić ći, to dawa, zbožo; 
tuž twoj puć sebi wuzwolu.
Haj, twoja wola dobra. je; 
o zbožny, štož ju činić chce!

La.

je  ta cyle jednora a jasna zasada na- 
šeho žiwjenja. Wšitke dałše prašenja 
su njetrjebawše a samo škodne.

Je zawĕrnje tomu tak? Je naše ži- 
w jen je woprawdźe tak jednore a 
jasne? Trjebamy my jenož tu jĕdź, 
kotraž nam na. polach a w  zahrodach 
narosće? Wĕzo trjebamy tež to wšo, 
štož so z wulkej procu nadźĕła we 
fabrikach. Je to naša cyła jĕdź? Za 
našeho Kńjeza a Zbožnika bĕše naj- 
wažniša jĕdź, zo by won wołu toho 
činił, kiž bĕ jeho posłał, a jeho skutk 
dokonjał.

Tež ty čakaš na duchowne płody 
swojeho žiwjenja. Tebi njedosaha ta 
tak jasna zasada: Dźĕłaj, zo by jĕsć 
mohł — jĕs, zo by dźĕłać mohł. To 
tebi njedosaha, dokelž sy ty čłowjek, 
kiž ma sam we sebi swoju dušu. 
Tw oja  duša. chce tež być nasyćena. 
Wona njeda so nasyćić z płodami 
z polow a fabrikow. Wona trjeba hi- 
naśu jĕdź. Ja wšak ničo noweho nje- 
wuprajam. To wšak wšitcy wĕdźa. 
Stat so wo to stara, zo wobydłerstwo 
njeby dušinje zahinyło. My bĕchmy 
njedawno z busom w  Piłln itz a w i- 
dźachmy tam tu krasnu hrodowsku 
zahrodu. Tajku rjanosć widźeć, to je 
wjesełe, to čłowjeka pozbĕhuje. Naš 
rjany Budyšin! Kak w je le  cuzych 
jĕzdźi do našeho mĕsta, zo bychu so 
w jeseli nad wĕžatym, starožitnym, 
rjanym a łubym Budyšinom. Naša 
jĕdź n jeje jenož to, štož ze swojimi 
zubami kusamy, ale tež, štož našej 
woči a našej wuši rjaneho do so srĕ- 
batej.

Jezusowa jĕdź bĕše, zo won Božu 
wolu činješe. A  skončnje poła tebje 
njeje hinak. Wjesele, radosć, spokoje- 
nje, zbožnosć maš ty jenož, hdyž sy 
po Božej w oli žiwy. Ty  wostawaš 
hłodny, hdyž chodźiš po złych pućach. 
Čłowjek zawĕrnje n jeje žiw y wot 
chlĕba sameho. Won trjeba wjace 
k swojemu zežiwjenju. Hodnosć čłow- 
skeho žiw jenja so woprawdźe nje- 
hodźi wuprajić z mĕsačnej mzdu.

„Hišće štyri mĕsacy, a potom přiń- 
du žnĕ. Pozbĕhńće swojej woči a po- 
hladajće do pola; přetož wono so hižo 
bĕli k žnjam!“ — Hdyž je tehdom — 
štyri mĕsacow do žnjow — Jezus ze 
swojim i wučobnikami nimo polow 
šoł, so žita wĕzo hišće njebĕłachu. 
Štyri mĕsacy, to je krotki čas w  na- 
šim žiwjenju. Jezus widźi, kak bu- 
dźeja so žita borze bĕlić. — Rozhladuj 
so tež ty w  swojim žiwjenju, zo će 
žnĕ njebychu njenadźicy překwapiłe.

W.



Edek a M ala
Z e s zy ty  O ś w iq c im s k ie “ — zeš iw k i 

z A u s ch w itza  — rĕk a  kn ižka , k o tru ž  
je  w a d a l „P a ń s tw o w e  M u z e u m  w  O ś - 
v.ńqciTniu“ . O ś w ig c im  —  A u s ch w itz  
bĕše je d y n  z n a js u ro w iš ich  h it le rs k ic h  
k on cen tra lcow  na te r i t o r i ju  d źen sn i- 
šeje  P o ls k e je . T a m  bu w  j  a c  e h a č 
4 m i l i  o n y  č lo w je k o w  sk on co w a - 
nych . R ozp ra w u , k o tru ž  na tu ty m  
m ĕ s tn je  w o z je w ja m y , je  nap isa ł W ie -  
slaw  K ie la r , je d y n  z b y w š ich  ja ty ch . 
S m y  ju  s k rd tš ili a s w ob od n je  p ře ło -  
ž ili.

Dźeń wotednja přeco wjace jatych 
ćĕkaše. Zwjetša bĕchu to ruscy jeći. 
Jednoho dnja pak ćeknychu třo blo- 
kowi pisarjo, kotřiž bĕchu hižo dawno 
w  lĕhwje. Nĕtko bu wšitkim druhim 
pisarjam kruće zakazane, so na nĕ- 
kajke wašnje z lĕhwa wotsalić. To bĕ 
hišće łahodna pokuta. Woni bychu 
nas tež mohli do chłostanskeje kom- 
panije zestykać.

Chcych rady swoju pisarsku funk- 
ciju wotbyć. W jednistwo lĕhwa nĕtko 
wosebje derje na pisarjow kedźbo- 
waše. Z mojeho bloka bĕ dźĕ naj- 
wjace ludźi ćeknyło. Chcych rady do 
džĕłoweje jednotki, kotraž zwonka 
lĕhwa dźĕłaše. Nalĕćo so na konc chi- 
leše a ja bĕch přeco hišće pisar. N je- 
smĕdźach z lĕhwa. Hdy bych zjawnje 
wo druhe dźĕło zwonka łĕhwa prosył, 
to bychu hnydom wĕdźeli, wo čo mi 
dźe. Tuž chcych spytać, swoju słužbu 
njerodnje zastarować, doniž m je nje- 
wotsadźa. To bĕ Edekowa ideja .. .

Dokelž njebĕ možno, sej hišće jednu 
uniformu wobstarać, chcyše so jenož 
Edek na SSaka předrasćić. Won wšak 
derje nĕmsce rĕčeše. A  ja dyrbjach 
wostać jaty. Chcychmoj tak činić, 
jako by mje won — „SSak“ — wot- 
w jedł na dźĕło zwonka lĕhwa. Tonle 
plan bĕ jednory, trjebachmy pak 
,.passierschein“ z lĕhwa. Młody sło- 
wakski Žid by nam mohł tułe wažnu 
papjerku wobstarać. A łe to so njepo- 
radźi.

Hižo nĕkotre dny dołho njebĕ 
z Edekom nĕšto w  porjadku. Mĕješe 
nĕšto na wutrobje. A  skončnje mi 
wuzna, zo dźe wo Mału, kotraž bĕše 
w  lĕhwje za žony tu w  Ošwi^cimju. 
Mĕješe ju lubo, znaješe ju hižom 
dołhi čas. Jemu bu ćežko, so wot njeje 
dźĕlić. Mala bĕše na malariju chora. 
A  dokełž bĕše Židowka, bĕ je je  wo- 
sud tu w  lĕhw je tak a tak hižo wĕsty.

Edek mĕješe nowu mysličku. Mala 
mĕješe so na jateho muža předrasćić 
a potom chcyše won we swojej SS- 
uniformje ju a m je „wotw jezć ‘ . Mała 
by tež mohła. wonu wažnu papjerku 
wobstarać. Ale, ałe! Mała bĕ chora, 
słabuška a na nas čakaše ćežki, dołhi 
puć — na 30 kilometrow. Ja so tež bo- 
jach. zo ludźo po puću pytnu, zo je 
wona židowskeho rodu. Edek pak so 
njeda přerĕčeć.

Wotposłach powĕsć k swojej sotře 
Władźe Michałikowej w  Zakopanym. 
Chcychmy so po ćeknjenju wĕsty čas 
tam chować.

Mala je pĕkna holca. Je nam „pas- 
sierschein“ wobstarała. Wona so jara 
wjeseli, zo smĕ sobu. Edek je tež jara 
spokojom. Ja wšak nic čisće. Mĕnju, 
zo nam žona njezbožo přinjese. Ćim 
bole, dokełž chcychmy so zaso do Oš-

wi^cimskeje wokołnosće nawroćić. 
Edek bĕ słužbny wupokaz nĕkajkeho 
stražnika namakał. Ton sej chcychmy 
derje wobchować.

Tonkroć bĕ so mi poradźiło! Bĕch 
na tym wina, zo je apel tak dołho 
trał. To wšak bĕ moj wotpohlad. Za 
to mi SSak Grapatin jednu kłesny. Po 
apelu dońdźe won Danischej. Danisch 
bĕše łĕhwowy starši a ton zwoła hny- 
dom zhromadźiznu wšitkich pisarjow 
a blokowych staršich. Jupp a Bedna- 
rek bĕštaj tež pćdla. Buch wotsadźe- 
ny. Tyknychu mje do druheje dźĕło- 
w eje jednotki. A  hižo nazajtra bĕch 
w  lĕhw je za žony. Tam załožichmy 
puć mjez barakami.

Postajichmy čas ćeknjenja. Sobotu 
připołdnju z dypkom w  dwanaćich. 
Postajichmy tež, što sobu pońdźe. Ja 
bĕch za to, zo pońdźetaj sobotu Edek 
a Mała. Ja chcych z Jozefom pondźełu 
po samsnym puću twochnyć — wĕzo 
jenož, hdyž so sobotniša ćeknjeńca 
poradźi. Edek a Mała dyrbještaj wo- 
stać w  Kozach. SS-uniforma a „pas- 
sierschein“ pak dyrbještej zaso wroćo 
do łĕhwa. Za. to dobych ciwiłista 
Szymlaka. To bĕ muž, kotryž bydleše 
w  Kozach (wjes pod Beskidami), dźĕ- 
łaše tu w  lĕhwje.

Edek wudźĕła kluč do bĕrnjaceje 
pincy, kotraž bĕše njedaloko žonskeho 
łĕhwa. Nazajtra chcych w  łĕhwje wo- 
stać, zo bych Edekej uniformu a tež 
broń přepodać mohł. Edek chcyše 
w  budźe za instalatĕrow na mnje 
čakać.

Potom pruwowachmoj broń a uni- 
formu. W  nocy njemožach wusnyć. 
Na druhi dźeń dźĕchmoj do žonskeho 
lĕhwa. W  bloku, mjez łožemi čakaše 
Mala. Swoje towarški wokošujo a 
płakajo so Mala. w  bloku rozžohnowa. 
Edekej to předołho traješe. Wona 
znowa płakaše. Ach haj, tele nĕžne 
stworjenčko! Naš puć hač do horow 
je na třiceći kilometrow dałoki!

M jez wotrĕzkomaj A  a B žonskeho 
łĕhwa so dźĕlichmy. Njejsmy sej ani 
ruku dali. Božemje w  Kozach!

Edek woteńdźĕ w  instalatĕrskej 
kombinaciji z kašćikom za graty pod 
pažu. Jako by šoł na reparaturu. 
W  bĕrnjacej pincy, do kotrejež so 
skradźu zadoby, wusłeče SO' instala- 
tĕrsku kombinaciju a čakaše, doniž 
njepřiwjedźe druhi jaty — to bĕše 
Jurek — Mału. Mala bĕ so na muža 
předrasćiła. Jako bĕštaj Jurek a Mala 
blisko bĕrnjaceje pincy, so jeje durje 
wotewrichu. A  što wuńdźe? Edek 
w  uniformje „rottenfuhrera“._ Jurek 
so stupi před „SSaka“, sćahny čapku 
z hłowy, kaź so to słušeše, a so potom 
zas^ do łĕhwa wotsałi. „SSak“ kazaše 
Małi, zo ma dale hić. Won kročeše za 
njej. To bĕ tak, jako by jedyn ze 
stražnikow nĕkajkeho jateho wot- 
wjedł. Tajkile wobraz bĕ w  lĕhwje 
dźeń wotednja widźeć. To najhorše 
bĕ so poradźiło. Nĕtko mĕještaj jeno 
hišće wulke pasmo SSowskich straž- 
nikow před sobu. Potom jimaj swo- 
boda kiwaše. To sej žadaše njesmĕrnu 
zmužitosć. Najskerje překročitaj hiźo 
poslednju zawĕru? Cakach hišće nĕ- 
kotre mjeńšiny. Nĕ, sirena njewuješe 
alarm. To staj wonaj potajkim derje 
z łĕhwa přišłoj! Nĕtk bĕch sej wĕsty, 
zo tež ćeknu a zo Edeka a Malu za

dwaj dnjej zaso wuhladam. Sirena 
m jełčeše. ..

Dźĕłowe jednotki so nawroćachu.
Wšitcy so zestupachu na apel.
W  našim bloku jedyn pobracho- 

waše.
Tadzio Piekarski skončnje słužbu 

ffiĕjacemu SSakej wozjewi, zo w  jeho 
jednotce jedyn pobrachuje. Za to sej 
dosta. mjezwoči.

Apel. Jedyn pobrachuje. Druhi 
SSak dobĕhny do straže — a hižo wu- 
ješe sirena, jara dołho.

Skončnje sirena mjełčeše. My ste- 
jimy. Cyłe łĕhwo steji.

W  žonskim łĕhwje apeł tež hišće 
traje. A  hižo znowa wuje sirena 
ałarm. Wšitcy so dźiwaja, dokelž 
wšak jenož jedyn pobrachuje.

Chĕtře so roznjese powĕsć, zo je ze 
žonskeho łĕhwa ćeknyła Zidowka 
M'ally Zimetbaum, čisło 19 880, a z na- 
šeho lĕhwa Edek Galiński, čisło 531.

To bĕ sobotu, jako Maia a Edek 
ćeknyštaj.

Njedźełu. Hdy nož by so dźeń borze 
minył! W  nocy bĕch njemĕrny. Po- 
slednja noc w  lĕhwje, abo .. . Na 
druhu možnotu nochcych mysłić.

Pondźełu.
Dźĕch na dźĕło. Tam so prašach za 

Szymlakom. Ton pak tu njebĕ. Jedyn 
z ciwiłnych dźĕłaćerjow pohładny na 
moje čisło, mikotaše na mnje a ja 
dźĕch za. nim. Won mi rjekny, zo 
Szymlak dźensa njepřińdźe a zo je 
jeho prosył, mi nĕšto přepodać. Sća- 
hny swoju čapku a da mi mału pa- 
pjerku. Edek mi pisaše! Čitach wo 
tym, kak staj Edek a Mała. twochny- 
łoj. Za Budami (to je wjes) ćisny 
Mała instałatĕrsku kombinaciju wot 
so. Potom dźĕštaj wobaj přez žitnišća 
a hižo na wječor bĕštaj Kozy docpĕ- 
łoj. Přenocowaštaj w  synowej liroma- 
dźe na kromje wsy. — Wjace mi po- 
wĕsć njepřeradźi. To tamne je mi ton 
ciwiłist powĕdał. Won bĕ Szymlakowy 
znaty. Powĕdaše mi: Jako bĕštaj Edek 
a Mala do Kozow přišłoj, njejstaj 
Szymlakowu chĕžku namakać mo- 
hłoj. Prašeštaj so łudźi. Chĕtře so roz- 
njese w  Kozach powĕsć, zo SSak 
Szymlaka pyta. Ton so naboja a nje- 
chaše SSakej a žonskej pola sebje 
přenocować dać. Posła. jeju k tamne- 
mu znatemu. Tež ton njechaše ćek- 
njeńcow chować a wukaza jimaj puć 
na łuku. Tam byštaj mohłoj w  syno- 
wej hromadźe přenocować.

Nĕtk tež rozumjach, čehodła mi 
njeje Edek uniformu wroćo posłał. 
Smy přewjele wot Szymlaka wočako- 
waii. Sym Edekowu papjerku zničił. 
Bĕch wšon bjezradny.

Sto činić? Cujach so wopušćeny. 
A  tež to, zo bĕ so Edekej a Małi ćek- 
njenje poradźiło, njeje mje tuchwilu 
zwjeselić mohło.

Dźĕch po samsnym puću zaso wroćo 
do žonskeho łĕhwa. Tam steješe runje 
před pisarskej stwu wozyk. Najskerje 
bĕchu jeći w  Oświ^cimju po medika- 
menty pobyli. Pomhach pakćiki no- 
syć.

Nazajtra bĕštaj zaso jataj ćekny- 
łoj: Kostek Jagiełło a Tomek Sobań- 
ski. Konc tydźenja ćeknychu Rysiek 
Kordek, Zdzisław Michalak, Papuga 
a hišće jedyn.



Wšitko jĕzdźi, jĕzdźi. Wšitko jĕzdźi.
Naša jĕzb a  1965 do Polskeje ludow eje repubiiki /  Podał G erhard  W irth

(Pokročowanje)

Nazajtra přejĕdźechmy přez w jele 
mĕstow. Jich Wobliča sej njejsym 
wšitke spomjatkować mohł ani jich 
mjena: Kłodzko, Złoty Stok, Otmu- 
ehow, Nysa, Prudnik, Głogowek, 
Kožle, Kendźežyn, Głiw ice a prĕki 
přez cyłu Hornju Slesku, Zabže, Cho- 
žow, Katowice, Ošwjenčim, Pščyna. 
Snano smy w  tutych mĕstach njewĕ- 
dźo wažne wĕcy skomdźili. To wšak 
je docyła nuza našeho žiwjenja, zo 
njemožemy sej wšitko wobhladać, 
wšitko nazhonić, wšitko spoznać. My 
dyrbimy wubĕrać. Naše dny su pře- 
krotke, naš rozum a pomjatk přesła- 
bej. Naše aparaty, naše zapiski wšak 
nam pomhaju zbĕrać a dom nosyć.

Njech jenož wuzbĕhuju nĕkotre 
z tutych mĕstow.

Wo Nysy (NeiCe) bĕch hižom słyšał, 
zo bĕ to rjane mĕsto, ale zo bĕ we 
wojnje dočista zničene. Tak mi powĕ- 
dachu nĕkotři wojnscy towaršojo. 
Wosrjedź mĕsta je  dźensa hišće wulki 
prozdny błak, hdźež su nĕhdy twarje- 
nja stałe. W jełe pak je so zaso na- 
twariło. M y zastupichmy do cyrkwje 
swjateho Jakuba, kotraž bĕ we woj- 
nje tež ćežko wobškodźena. Jejny 
cyły „tach“ bĕ zničeny. Nĕtk tam cyi'- 
kej steješe zaso z rjanej nowej třĕchu 
a rjenje wobmjetana. Jejnu nutř- 
kownu rjanosć wopisać njedosahaju 
mi słowa. Tam stejachmy a njezwĕ- 
riachmy ani so rozrĕčować. Jenož 
sćicha pokazachmy na wysokosć, na- 
dobnosć a runjewon njebjesku, čistu 
krasnosć gotiskeho Božeho domu. 
Hdyž bych tam w  bliskoski bydlił, ja 
bych husto do njeho chodźił, kaž ja 
to tež husto a rady činju w  Budy- 
šinje z Pĕtrowskej cyrkwju. W  taj- 
kich rjanych Božich domach je lochko 
Boha Knjeza chwalić a Jemu so dźa- 
kować za. wšu hnadu a smilnosć.

W  Głogoweku słyšachmy tři žony 
na hasy mjez sobu so nĕmsce rozmoł- 
wjeć. Boži dom tam bĕ tež zaso jara 
rjany ałe na cyle hinaše wašnje. Tam 
so wšo m jerwješe z postawami a wo- 
brazami. To bĕše wšo połne žiwjenja, 
wjesołeho, barbojteho — haj zem- 
skeho žiwjenja. To njeje tale swja- 
tosć a nadobnosć kaž w  Nysanskej 
cyrkwi swj. Jakuba. To je luta wjeso- 
łosć a łute spĕwanje. Wułke pobožne 
bohatstwo we formach a barbach. Do

Minychu so nĕkotre dny, jako so 
nadobo žałostna powĕsć roznjese: 
Edeka a Malu su popadnyli!

Najprjedy njeje so mi wĕrić chcyło. 
Bohužel pak bĕ wĕrno. Kak bĕ to 
možno, zo bĕštaj so po telko dnjach 
popadnyć dałoj?! Ow, nĕtko so za- 
počnje přesłyšowanje w  tak mjeno- 
wanym „Politiskim  wotdźĕłu". Ja so 
jara bojach. Jelizo Edek a Mala nĕ- 
što přeradźitaj?!

Hnydom po apelu zetkach Jureka. 
Won mĕješe samsne mysłe kaž ja. 
Radźeše mi, tak chĕtře kaž možno 
z łĕhwa. ćeknyć. Hižom nazajtra chcy- 
še Jurek twochnyć. A  z nim dalši třo. 
Smĕdźach so jim  přizamknyć. Nadobo 
dostach krotku powĕsć wot Edeka.

Kendźežyna pohładachmy. Čehodła? 
Tam njeje ničo wosebiteho. To je pod 
nĕmskim fašizmom załožene nowe 
wułke industrijne mĕsto. Poprawom 
bĕ Kendźežyn jenož mała wjeska, ko- 
traž žaneho wuhłada njemĕješe, zo 
by so hdy mohła rozwić. W  jĕzdnych 
płanach žełeznicy dosta wjes wulku 
wažnosć, dokełž so tam nĕkotre čary 
křižowachu. Tuž bu tuta wjes na- 
dobo same dwornišćo z wostudłymi, 
čerwjenymi twarjenjemi, kaž je nĕm- 
ska železnica je rady jako hańbu do 
wšeho kraja zestajała. Wosrjedź woj- 
ny pak při Kendźežynje počachu wul- 
ke chemiske fabriki twarić z wulkeho 
dźĕła pod zemju, kaž so nam tehdom 
powĕdaše. Tole nowe mĕsto njesmĕ- 
dźeše w jace swoje polske mjeno no- 
sj'ć, ałe rĕkaše potom „Heydebreck“ . 
Čehodla wam tak w jełe wo tutym 
mĕsće powĕdam? Čehodla chcych jo 
znajmjeńša skrotka sobu wopytać? 
Dokelž sym jako wojak tam nĕšto 
mĕsacow był, zo bych pomhał chemi- 
ske fabriki z balonami přećiwo nje- 
přećełskim łĕtadłam škitać. Njesmĕj- 
će so mi. M y wšitcy wĕdźachmy, zo 
je to sama hłuposć. Z balonami so 
škitać přećiwo lĕtadłam! To je trochu 
tak, kaž by zły, hłodny law w  pusći- 
nje na tebje přilećał, a ty by jeho 
lubje a pĕknje prosył, zo će tola njeby 
zežrał. Njech je kaž je. Ja sym tam 
při tutych smĕšnych bałonach stał — 
w  pomĕrnje njewinowatej słužbje. 
Za to sym Bohu dźakowny.

„Tamłe je ta korčma, hdźež smoj 
tehdom z maćerju wobjedowałoj!“ 
Moj sej skazachmoj połnaj wočako- 
wanja „Oberkohlrabigemiise“ . A  što 
dostachmoj? Naparjenu kałowu nać. 
Polećo! Ničo druhe hač same polećo 
namaj k jĕdźi přinjesechu. Polećo 
tajke, kaž je kruwom doma dawach- 
my. Zhubjeny syn bĕ swoj bohaty 
wotcny dom wopušćił a so podał na 
złe a bjezbožne puće. M y wĕmy, kak 
je skončnje dyrbjał so ze swinjacymi 
słodźiznami nasyćić. Tak je nĕmski 
lud kruwjace polećo jĕsć dyrbjał. 
Prawdosć powyša. lud, ale hrĕch je 
čłowjekow skaženje!

Lĕtsa chcychmy tež zaso w  Kendźe- 
žynje wobjedować, ale bychmy hišće 
jednu cyły hodźinu w  tutym njerja- 
nym mĕsće čakać dyrbjeli a tuž do-

Pisaše mi, zo buštaj w  horach wo- 
koło Zywieca zajataj. Namjezna pa- 
trolja bĕ jeju dosahnyła. Buštaj do 
jastwa w  Bielsku tyknjenaj. Tam nje- 
možachu jeju dny dołho spoznać 
(identificĕrować), dokelž bĕ dźĕn 
Edek w  uniformje SSaka. Nĕtko jeju 
tajna statna policija Gestapo dźeń 
wotednja přesłyšuje. A  to njenadźicy 
łahodnje a mile. Mali su samo kofej 
a tykanc poskićili. Chcedźa jenož wĕ- 
dźeć, na kotre wašnje staj ćeknyłoj a 
po kotrym puću staj sej uniformu 
wobstarałoj. To pak ženje njezhonja! 
Nĕtko bĕch zmĕrowany. Mĕnjach, zo 
so Edekej a Mali ničo złe njestanje. 
Chiba zo jeju do chłostanskeje kom- 
panije tyknu.

(Přichodnje dale)

jĕdźechmy na wobjed 50 km dale do 
Gliwic. Tam so zabłudźichmy do jed- 
noho z najwosebnišich hosćencow. 
Ničo wo to! Nam je so tam jara lu- 
biło. Jĕdź bĕše jara dobra a k tomu 
pomĕrnje tunja. Štyri mužojo smy so 
tam za 10 hr. najĕdli a napili.

Z G liw ic jĕdźechmy dale přez lute 
industrijne mĕsta Hornjeje Sleskeje. 
Wbozy čłowjekojo, kotřiž dyrbja tam 
čas swojeho žiw jen ja bydlić. Kur, 
proch, popjeł, mazane twarjenja, 
wulke čorne nasypy, hrimot, blĕde 
dźĕći, sprocni dźĕłaćerjo, połne korč- 
my! Njerjana krajina! A le  lud tu 
derje zasłuži! Tu so sprocniwje dźĕła, 
zo bychu ludźo w  rjanych krajinach 
so derje mĕli z produktami moder- 
neje techniki.

M y chwatachmy dale. M y chcych- 
my hišće do Ošwienčima (Auschwitz). 
M y dyrbjachmy do Ošwienčima! Ja 
njejsym rady do koncentraciskeho 
lĕhwa šoł. M y wšak znajemy hižo 
koncentraciske lĕhwo Terezyn w  
ČSSR. W  Ošwienčimje njebudźemy 
ničo noweho widźeć. M y pak smy 
dołžnicy tamnych milionow woporow, 
zo dyrbimy chwile mĕć mĕstna jich 
ćerpjenjow a žałostneho mrĕća pře- 
chodźić. Jich bolosće, jich stysknosće 
nas ćĕsnja. W  tychle rumnosćach su 
woni dyrbjeli přebywać. Wĕzo nje- 
čłowsce w jełe  w  koždej rumnosći. 
Tamle je sćĕna, hdźež njewinowatych 
zatřĕlowachu. Tamle je šibjenca! 
Tamle „Gaskammer“ ! Tamle krema- 
torij! Wšudźom ćerpjenje, wšudźom 
stysknosć, wšudźom wbohe wobliča, 
wšudźom hłod, wšudźom nječłowska 
surowosć. Tele krjudowanja njejsu so 
stałe před w je le  lĕtstotkami, jako bĕ 
swĕt hišće ćmowy, jako čłowjekojo 
hišće njebĕchu rozswĕtleni. To je so 
wšitko stało za naš čas, na kotrehož 
mudrosć a wulkosć smy tak rad hor- 
dźi. M i chce so zdać, zo je so z Oš- 
wienčimom (Auschwitz) započała 
nowa doba, doba wostrozbnjenja. 
Njezabudźmy, zo Ošwienčim słuša 
sobu do znamjenjow n a š e h o časa. 
To toła tam njebĕchu duchachori, 
kotřiž takle bestialnje zachadźachu 
z čłowjekami. To njebĕchu dźiwje 
zwĕrjata bjez rozuma. To bĕchu mu- 
žojo a tež žony kaž ty a ja, kotřiž cho- 
dźachu po dwĕmaj nohomaj, mĕja- 
chu čłowske wobličo, kotřiž možachu 
so mjez sobu w  čłowskej rĕči dorĕčeć, 
w  nĕmskej rĕči, w  tej rĕči, w  kotrejž 
je Goethe pĕsnił, Kant swoje nadobne 
filozofiske mysle napisał, Luther Bože 
słowo ludej přełožił a prĕdował.

A  to najhorše: By-li Nĕmska wojnu 
dobyła, my bychmy dale mjelćeli a 
njebychmy sej zwĕrili tajke mordo*- 
wanje hrĕch mjenować. Snadź wšak 
tež nic. Nĕkotři su tehdom tola tež 
zmužitosć wopokazali — a su za nju 
ćerpjeli a wumrĕli. Njech je nam Oš- 
wienčim (Auschwitz) chutne napomi- 
nanje, zo čert wokoło chodźi a hlada, 
koho by požrĕł. N jemĕj slepu dowĕru 
čłowjekam! N jedaj so ženje slepje za 
jenu wĕc zahorić! Wostań strozby! 
Wostań kritiski! Ty sy zamołwity za 
swoje skutki a za skutki swojeho 
časa. (Přichodnje dale)

*

W přichodźe chcedźa nĕkotre ewan- 
gelske serbske wosady swoje serbske 
Bože słužby w  NOWEJ DOBJE wo- 
zjewjeć. Njech je to za nĕkotrehož- 
kuli nastork sej NOW U DOBU skazać.



Naš bliši
Dźensniši čłowjek ma telko sam ze 

sobu činić, zo nima chwile za swo- 
jeho sobučłowjeka. Njeznaje jeho, 
njehlada na njeho, njepomha jem.u. 
We wulkich mĕstach bydla, ludźo 
z hromadami, a lĕdma jedyn druheho 
znaje. Haj, je  so hižo husto stało, zo 
je nĕchto dny dołho morwy w e swo- 
jim  bydlenju ležał a žadyn susod nje- 
bĕ to pytnył. Tak na přikład w  okto- 
bru 1964 w Berlinje-Wilmersdorfje. 
Tam łežeše 491ĕtny muž cyły mĕsac 
we swojim bydlenju — morwy!

Haj, tu a tam so ludźo m jez sobu 
strowja, wulka syła pak dale chwata. 
Njepraša so druheho, kak so jemu 
wjedźe. „Nimam chwile!" Koždy ma 
sam ze sobu dosć dźĕła a hary! A  tola 
je sam husto tak wosamoćeny, tak 
zadwĕlowany a žedźi za troštnym 
słowom, pyta radu a pomoc. M jez taj- 
kej syłu ludźi takle wosamoćeny? 
Haj, to je dźensniši čłowjek! A  nic 
jeno we wulkich chĕžach wulko- 
mĕsta. Njetrjebamy ani na nowe Wo- 
jerecy hladać, hdźež so m jerw i z cu- 
zj'mi ludźimi. Rozhiaduj so w e swo- 
jej wsy a wjesce!

Sto wĕ ’šće što wo swojim blišim? 
To je chutne prašenje a wone saha 
samo do najmjeńšeje zhromadnosće, 
do mandźelstwa, do swojby a do 
kruha kolegow wTe fabrice abo na 
polu. Sto wĕ ’šće što wo swojim bli- 
šim? Tele prašenje, prošu, njesmĕš 
wopak zrozumić! Ow haj, možeš wo 
swojim blišim w je le  wĕdźeć — ale 
w jele hubjeneho, w je le  česće ranja- 
ceho, nic wĕrno? Blady, łžĕ! Stož pak 
by dyrbjał wĕdźeć, wo to so njestaraš. 
Před tym sej wuši zatykuješ. Maš 
tola sam ze sobu činić! Njemožeš tola. 
wšudźom być a pomhać. Koždy je  tola 
sam sebi najbliši! Bĕda pak tomu, 
kotryž so wo tebje njestara' Kotryž 
twoju nuzu spoznać njecha!

Haj, tohodla wšak je  swĕt tak 
zymny, bjez lubosće, połny hidy. Boh 
chce, zo swojeho blišeho lubo mamy. 
A  k tomu tola słuša, zo znajmjeńša 
so za nim prašamy . . .

Dr. theol. Emil Jelinek 
šĕsćdźesatnik

Naš luby přećel, Černilowski farar 
dr. Emil Jelinek, smĕdźeše 7. ju lija 
1965 swoje šĕsćdźesaćiny swjećić. 
Won so před 60 lĕtami w  polskim 
wulkim mĕsće Łodźi narodźi jako po- 
tomnik tamnych čĕskich emigrantow, 
kotřiž su po 1620 swoju domiznu wo- 
pušćili swojeje ewangelskeje wĕry 
dla. Naš jubilar bĕ zwoprĕdka farar 
w  Polskej a je so po druhej swĕtowej 
wojn je přesydlił do domizny swojich 
čĕskich wotcow. Jeho wutroba nĕtk 
słuša wobĕmaj słowjanskimaj naro- 
domaj, čĕskemu a polskemu. Won 
w jele dopisuje do polskich ewangel- 
skich časopisow. Tež wo nas Serbach! 
M y wĕmy, zo ma won jako prawy 
Słowjan tež nas Serbow lubo. Na 
Serbskim cyrkwinskim dnju w  Porši- 
cach 1964 bĕ won naš hosć.

Boh knjez spožč jemu miłosćiwje 
dale čiłosć a strowosć a žohnuj jeho 
duchownske dźĕło mjez wosadnymi 
a jeho wobšĕrne literarne skutkowa- 
nie.

Husowy swjedźeń w Praze
Doba dorozumjenja wobeju nĕm- 

skeju narodow a wuskeho zhromad- 
neho dźĕła z Čechami so bliži.

W  Praze bĕ w ječor do 550. ročnicy 
smjerće Jana Husa swjedźenska zhro- 
madźizna, kotruž bĕ zarjadowała 
ekumeniska rada. cyrkwjow w  ČSSR 
w  Betlehemskej kapale. Po swjedźen- 
skim prĕdowanju předsydy ekumeni- 
skeje rady cyrkwjow dra. Jana Cha- 
bady přednošowaše senior ewangel- 
skeje čĕskeje bratrowskeje cyrkwje 
dr. Hajek wTo žiw jenju a dźĕle Jana 
Husa.

Postrowy přinjesechu tež generalny 
sekretar swĕtoweje rady cyrkw jow  
dr. Visser’t Hooft a zastupjerjo rusko- 
prawosławneje cyrkwje, ewangel- 
skich cyrkwjow z NDR a, ze zapad- 
neje Nĕmskeje, . z Jendźelskeje, 
z Francoskeje, z Italskeje atd. Zastu- 
pjer mĕsta, Konstanza (hdźež bĕchu 
Husa 6. 7. 1415 spalili) praješe na 
koncu swojeje rĕče: Doba dorozumje- 
nja wobeju Nĕmskeju narodow a wu- 
skeho zhromadneho dźĕła z Čechami 
so bliži.

W  Betlehemskej kapale bĕ na 2000 
wobdźĕlnikow.

Nazajtra — 6. 7. 1965 — bĕ swje- 
dźenska zhromadźizna w  Karlowej 
uniwersiće w  Praze we wulkej žurli 
stareho Karolina. Tam so spominaše 
na najsławnišeho rektora tuteje uni- 
werzity a duchowneho wjednika te- 
hdomnišeje Praskeje wučenosće. Na 
tutej zhromadźiznje so wobdźĕlichu 
rektor Lomonosowskeje uniwersity 
w  Moskwje J. G. Petrowski, rektoraj 
Waršawskeje a Barlinskeje uniwer- 
sity a tež zastupjerjo kulturneho ži- 
w jenja w  ČSSR a z cuzby.

F. R. V. Dražan Borotiinsky z Prahi

Jenož „žort"
Haj, tale stawizna je so zawĕrnje 

stała, we Wiirttembergskej. Bĕ so 
bjez złeje wole započała, tola zrudnje 
skončiła. Tam bĕštej dwĕ holcy, dźe- 
wjatnaćelĕtnej. Pĕknej, rjanej. Jed- 
neho dnja přińdźe jimaj do mysli, 
k wĕšćawje hić (žona, kotraž „při- 
chod wĕšći"!). Njemĕništej to chutnje, 
jenož žorta dla.

Wĕšćawa je holcomaj to a tamne 
napowĕdała. Rjekny jimaj tež, zo nje- 
budźetej 20. lĕto žiw jen ja nazhonić. 
Nĕtk bĕ konc z tym „žortom“ ! „Trje- 
chi to, štož je  namaj žona prajiła?“ 
Holcy so boještej, dźeń wotednja bole. ■ 
— A  skončnje so sta: jedna z njeju 
zemrĕ na dźiwne wašnje. Nichto pra- 
w je  njewĕdźeše, na čo bĕ wumrĕła. 
Ow, kak bĕ so ta. towarška nĕtko 
nabojała. „Potajkim  je  wĕrno, štož je 
namaj ta žonska wĕšćiła!? Sto wĕ, 
što mi kćĕje?“ —

Cah jĕdźe mĕrnje přez kraj. Na- 
dobo, cyły konc před přichodnym 
dwornišćom, ćah ruče zasta. Sto bĕ 
so stało? Jedyn z pasažĕrow bĕ w i- 
dźał, kak so młoda holca z ćaha ćisny. 
Wućahnychu holcu zespody wagona 
a dowjezechu ju do chorownje. Tam 
je krotko po tym wudychała.

Wĕšćawa bĕ potajkim prawje wĕ- 
šćiła! Za.wĕrnje prawje? Abo njeje 
takle było: Ze swojim satanskim wĕ- 
šćenjom je wona wobĕmaj holcomaj 
telko stracha načiniła, zo sej wjace

rady njewĕdźeštej. Wodnjo a w nocy 
mysłištej jeno na swoj konc. Hrozna 
moc bĕ so jeju zmocowała. A  tonle 
žałostny konc njeje přišoł, dokelž bĕ 
jon žonska wĕšćiła! Nĕ, dokelž bĕštej 
holcy je je  bladam wĕriłoj. Cinještej 
to wĕzo přećiwo swojej woli. Ale 
bĕštej přesłabej, so z pazorow ćĕm- 
neje mocy wuswobodźić. Haj, je 
ćežko, so tajkich ćĕmnych mocow do- 
wobroć. Tu pomha jeno sylna wĕra 
do Božeje wšehomocy. A  štož je z taj- 
kej wĕru napjelnjeny a wupjelnjeny, 
ton wšak docyła tajke „wĕšćenje“ 
njetrjeba.

Haj, Knježe, haj!
Dźewjećadwaceći lĕt je mjez tym 

zašło. A  mi je přeco hišće kaž by so 
to hakle wčera stało.

Połny wjesela wroćich so njedźelu 
w ječor z ewangelizacije. Doma ča- 
kaše na mnje moja žona z dźĕsćomaj. 
Najmłodše bĕ hakle tydźeń stare. 
Bĕchmy zbožowni. Nazajtra čitach- 
moj, moja žona a ja, Bože słowo. Po- 
tom dyrbjach do mĕsta. Mĕjach tam 
nĕšto wobstarać. Połdra hodźiny po- 
zdźišo dońdźech zaso domoj. Chĕtře 
chwatach po schodźe horje. Horjeka, 
před bydlenskimi duz-jemi podachu 
mi žałostnu powĕsć: „Waša žona je 
wumrĕła. Před hodźinu! Embołija 
wutroby!“ Tež mi bĕ, jako by wu- 
troba chcyła zastać. Njemožach cyłu 
wĕc wopřimnyć ani wĕrić. Nĕkotre 
wokomiki pozdźišo stejach při smjert- 
nym łožu.

Z posmĕwkom na wobliču tam 
wona. ležeše. Tak kaž by spała. A  tola 
bĕ to posledni spar. Spar, z kotrehož 
može nas jenož Chrystus zbudźić. 
Podla morweje maćerje ležeše pła- 
kace dźĕćatko. Bĕše hłodne. W tutej 
hodźinje sypny so we mni cyły swĕt. 
Swĕt bohateho zboža. Z iw jenje bĕ mi 
nadobo tak prozdne, tak cuze. Druzy 
mje spytachu troštować. Sto mi to 
pomhaše! Z lubymi słowami, ze sobu- 
žarowanjom. A le  zawĕrnje troštować, 
nĕ, to so nikomu njeporadźi.

Wo kelko hinaši bĕše trošt, kotryž 
je so mi dostał z wĕčneho swĕta. Boh 
ke mni rĕčeše. Won wusłyša, moje 
skorženje a žałosćenje. Won zhlado- 
waše na bol mojeje wutroby. Jeho 
słowo so mi dosta. Najprjedy bĕ to 
słowo, kotrež bĕchmoj rano hromadźe 
čitałoj — z 73. psalma. W  tutych sło- 
wa.ch přińdźe Boh Knjez sam ke mni, 
ton pomhacy, troštowacy Boh. Hdźež 
won je, tam je  mĕr a pokoj. Wosrjedź 
zrudoby. Tež w  najwjetšim horju. 
Tak bu tež moja wutroba ćicha. Na 
mnje čakachu ćežke tydźenje a mĕ- 
sacy. Husto bĕ mi chcyła wutroba za- 
dwĕlować. Boh pak je swoje přilubje- 
nje na mni dopjelnił: „Ja chcu was 
troštować kaž mać troštuje"... a „W y 
budźeće widźeć, a waša wutroba bu- 
dźe so w jeselić" (Jez. 66).

Pod jeho słowom poča moja rana 
žić. T a k . sym namakał „haj“ , swoje 
„haj, Knježe, haj“ k wšemu horju.

Ewangelist G.

